
Annоtatsiya: uzluksiz ta’lim tizimida o‘quvchilarning bilish faoliyatni yo‘lga qo‘yish, bilim
olish istagini o‘stirish, fikrlarini rivojlantirish bo‘yicha olib borilayotgan o‘quv-tarbiyaviy
ishlar jarayoni bilan tanishildi.

Boshlang‘ich sinf o‘quvchilari bilim va ko‘nikmalarini miqdoriy solishtirish natijalari,
tajriba va nazorat guruhlarida bilish faoliyatiga yo‘naltirilganlik darajasi tadqiqot ishiga doir
maxsus tayyorlangan savolnomalar asosida aniqlandi. Mazkur savolnoma orqali boshlang‘ich
sinf o‘quvchilarining bilish faoliyatni rivojlantirishning pedagogik tizimining mavjud holati
aniqlangan edi. Tajriba guruhida boshlang‘ich sinf o‘quvchilarida ijodiy faoliyatni
rivojlantirishga oid turli metodlardan foydalanildi va u uch bosqichda amalga oshirilgan
tajriba–sinov ishlarining natijalari bo‘yicha samaradorlik aniqlandi. Samaradorlikni aniqlash
quyidagi yo‘nalishlar bo‘yicha olib borildi:

aynan texnologiya amallarni, mashqlarni o‘rganish bo‘yicha;
aynan texnologiyaga oid ko‘nikma va malaka, kompetensiyani shakllantirish bo‘yicha;
boshlang‘ich sinf o‘quvchilarida ijodiy faoliyatni shakllantirish bo‘yicha;
boshlang‘ich sinf o‘quvchilarining o‘quv muhiti bo‘yicha va h.k.
Bu qayd etilgan yo‘nalishlar bo‘yicha taqqoslash va umumlashtirishlardan

foydalanildi.
Tajriba ishlari uch bosqichda amalga oshirildi:
Tadqiqot doirasida tajriba ishlarining birinchi bosqichi ta’kidlovchi Tajribaishlaridan

iborat bo‘lib, uning asosiy maqsadi boshlang‘ich sinf o‘quvchilarida ijodiy faoliyatni
rivojlantirish va fikrlarini o‘stirishning ta’lim amaliyotidagi holatini o‘rganish va mavjud
muammolarni aniqlashdan iborat. Tajriba ishlari maqsadidan kelib chiqqan holda quyidagi
vazifalar belgilandi va amalga oshirildi:

1-4 sinf o‘quvchilari uchun texnologiya darsligi va manbalari o‘rganildi va tahlil
qilindi;

boshlang‘ich sinf o‘quvchilarida ijodiy faoliyatni rivojlantirish uchun
o‘qituvchilarining kasbiy-pedagogik tayyorgarlik darajalarining holati aniqlandi;

so‘rovnoma va test savollari yordamida boshlang‘ich sinf o‘quvchilarining ijodiy
faoliyatiga oid dastlabki bilim, ko‘nikma, malakalari tizimi o‘rganildi;

uzluksiz ta’lim tizimida o‘quvchilarning bilish faoliyatni yo‘lga qo‘yish, bilim olish
istagini o‘stirish, fikrlarini rivojlantirish bo‘yicha olib borilayotgan o‘quv-tarbiyaviy ishlar
jarayoni bilan tanishildi.

Ta’kidlovchi tajriba ishlari natijalarini ilmiy-nazariy tahlil qilish jarayonida
quyidagilarga asosiy e’tibor qaratildi:

1. Boshlang‘ich sinf o‘quvchilarida ijodiy faoliyatni rivojlantirish, texnologiyadan
fikrlarini oshirish bo‘yicha D T S, o‘quv dasturi, darsliklar va qo‘llanmalarning yutuq va
kamchiliklari tahlil qilindi va aniqlandi.

2. Pedagoglarning boshlang‘ich sinf o‘quvchilarining ijodiy faolliginioshirish xamda
rivojlantirish haqidagi fikrlarini umumlashtirish maqsadida so‘rovnoma javoblari tahlil
qilindi va umumlashtirildi.

3. Amaliy ishlari jarayonida yo‘l qo‘yilgan kamchiliklar aniqlandi va bartaraf etish
choralari ishlab chiqildi.

Yuqoridagilar asosida boshlang‘ich sinf o‘quvchilarida ijodiy faoliyatni rivojlantirish,
texnologiya ta’limiga oid bilimlarini o‘stirish, mantiqiy va tahliliy fikrlarini
rivojlantirishning mavjud holati va uni takomillashtirish yo‘nalishlari aniqlandi.
Boshlang‘ich sinf o‘quvchilarida bilish faoliyatni rivojlantirishga oid tushunchalar, ko‘nikma
va malakalarini talab darajasida rivojlantirish jarayonining mazmuni, shakl va metodlari
to‘g‘risida ma’lumotlar to‘plandi.

Olingan natijalar umumlashtirildi, xulosalar chiqarildi va muammo doirasida doimiy
monitoring o‘rnatildi.

Boshlang‘ich sinf o‘qituvchilari o‘rtasida texnologiyaga oid bilimlarini, u asosida
ijodiy faolligini rivojlantirish doirasida olib borilgan anketa so‘rovlari shuni ko‘rsatdiki, ular
boshlang‘ich sinf o‘quvchilarida texnologiya ta’limi doirasida ijodiy faoliyatni rivojlantirish
asosan nostandart topshiriqlarni bajarishda samarali amalga oshirilishini ta’kidlashdi. Bu
borada musobaqalar, maktablarda o‘tkaziladigan bilimlar bellashuvining ahamiyatini yuqori
baholashdi. Bundan ko‘rinadiki, ta’lim-tarbiya jarayonining amaliyot bilan bog‘lanishiga
muhim e’tibor qaratish maqsadga muvofiq.

Tajriba jarayonining keyingi bosqichida shakllantiruvchi Tajribaishlari olib
borildi.Olib borilgan jarayonda ta’kidlovchi Tajribaishlari davomida aniqlangan ziddiyat va
kamchiliklarga barham berish, boshlang‘ich sinf o‘quvchilarida ijodiy faoliyatni
rivojlantirish bo‘yicha ishlab chiqilgan ta’lim mazmuni va modelini, o‘qitishning samarali
metod, shakl, vositalarini amaliyotda sinab ko‘rish hamda takomillashtirish asosiy maqsad
qilib qo‘yildi. Bu borada quyidagi vazifalar belgilandi:

tajriba va nazorat guruhlarini belgilash. Respondentlarga Tajribaishlarini amalga
oshirishdan ko‘zlangan maqsad, vazifalar va ularning ushbu jarayonda tutgan o‘rni haqidagi
ma’lumotlarni berish;

boshlang‘ich sinf o‘quvchilarida texnologiya ta’limi asosida ijodiy faoliyatni
rivojlantirishga xizmat qiluvchi mazmun, metodika hamda o‘quv materiallari asosida tajriba
guruhlari ta’lim jarayonini tashkil etish;

boshlang‘ich sinf o‘quvchilarida texnologiya ta’limi asosida ijodiy faoliyatni
rivojlantirishga qaratilgan pedagogik mexanizmlarini va jarayonini doimiy monitoringini
davom ettirish, tajriba va nazorat guruhlaridagi natijalarni taqqoslash hamda tahlil qilish;

Tajribaishlari jarayonida aniqlangan kamchiliklarni bartaraf etish;
olingan natijalarga ko‘ra ta’lim amaliyoti uchun belgilangan metodikani

takomillashtirish;
boshlang‘ich sinf o‘quvchilarida texnologiya ta’limi asosida ijodiy faoliyatni

rivojlanganlik darajasini belgilovchi mezonlarni ishlab chiqish.

